
 

 

САМОСТОЕН СИНДИКАТ ЗА ОБРАЗОВАНИЕ, НАУКА И КУЛТУРА 

НА РЕПУБЛИКА МАКЕДОНИЈА 

- СОНК - 
 

 

 

 

 

П Р А В И Л Н И К  
за организација на  синдикални спортски игри и средби  

за членовите на СОНК 
 

 

 

 

 

 

 

 

 

СКОПЈЕ 

2023  

 

 

 

 

 

 

 



 

Архивски број: 08-55/2 

Датум: 07.04.2023 година 

 

Врз основа на Одлуката за организирање на синдикални спортски игри и средби, 

бр. 08-10/2 од 18.01.2023 година, а во согласност со член 53 од  Статутот на Самостојниот 

синдикат за образование, наука и култура на Република Македонија – СОНК, Советот на 

СОНК на својата 19-та редовна седница, одржана на 07.04.2023 година го донесе следниот 

 

ПРАВИЛНИК 

за организација на синдикални спортски игри и средби  

за членовите на СОНК 

 

Член 1 

Со овој Правилник се уредува организацијата, спроведувањето и следењето на 

синдикалните спортските игри на членовите на Самостојниот синдикат за образование, 

наука и култура на Република Македонија – СОНК, како и Правилата и пропозициите за 

организирање, спроведување и следење на спортските дисциплини, на сите нивоа на 

синдикално организирање. 

 

Член 2 

(1) Синдикалните спортски игри и средби се организираат заради рекреација, дружење и 

меѓусебно запознавање на членовите на СОНК, на сите нивоа на синдикално 

организирање. 

(2) Цели на синдикалните спортски игри се развивање на натпреварувачкиот дух меѓу 

членовите на СОНК, создавање навика за континуирано спортување и рекреација, заради 

подобрување на нивните психофизички способности, како и знаењето и вештините од 

областа на спортот. 

(3) За време на одржувањето на синдикалните спортски игри ќе се одржуваат и работни 

средби на кои учесниците меѓусебно ќе се запознаат, ќе разменат искуства од областа на 

работењето и од областа на синдикалните активности. 

 

Член 3 

Синдикалните спортски игри имаат натпреварувачки карактер. 

 

Член 4 

Синдикалните спортски игри се организираат на ниво на синдикална организација на 

СОНК, на ниво на регионален одбор на СОНК и завршни спортски натпревари на ниво на 

држава - државни спортски натпревари. 

 

Член 5 

(1) Право на учество имаат сите членови, без ограничување на возраста. 

(2) Натпреварите се од индивидуален карактер, како не би дошло до одредени повреди, но 

и поради полесна организација. 

 

Член 6 

(1) Синдикалните спортски игри се одржуваат согласно Правила и пропозиции за 

организирање, спроведување и следење на спортските дисциплини, кои се составен дел на 

овој Правилник. 

(2) Правилата и пропозициите треба да бидат доставени до учесниците непосредно пред 

одржувањето на синдикалните игри. 



 

Член 7 

Синдикалните спортски игри ќе бидат реализирани во машка и во женска конкуренција, 

во следните спортски гранки односно дисциплини: 

- пинг-понг     (мажи/жени), 

- шах           (мажи/жени),  

- пикадо  (мажи/жени) и   

- трчање на 50м. (мажи/жени).    

 

Член 8 

Натпреварите треба да се реализираат во следните периоди: 

- на ниво на синдикална организација - од 23.04 до 21.05.2023 година (прв период), 

- на ниво на регионален одбор - од 22.05 до 15.06.2023 година (втор период) и  

- на државно ниво - 08, 09 и 10.07.2023 година во Охрид (завршни натпревари). 

 

Синдикални спортски игри на ниво на синдикална организација 

 

Член 9 

(1) Во првиот период треба да се одржат натпреварите во сите синдикални организации. 

(2) По 4 (четири) победници од машка и женска конкуренција (вкупно 8) се пласираат на 

следно ниво односно на регионален натпревар.  

(3) Трошоците за реализација на синдикалните спортски игри на ниво на синдикална 

организација се на терет на синдикалната организација. 

 

Синдикални спортски игри на ниво на регионален одбор 

 

Член 10 

(1) Во вториот период треба да се одржат натпреварите во сите регионални одбори. 

(2) По 4 (четири) победници од машка и женска конкуренција (вкупно 8) се пласираат на 

следно ниво односно завршните натпревари на државно ниво.  

(3)Трошоците за реализација на синдикалните спортски игри на ниво на регионален одбор 

се на терет на регионалниот одбор. 

 

Синдикални спортски игри на државно ниво 

 

Член 11 

(1) На завршните натпревари на државно ниво, регионалниот одбор може да учествува со 

вкупно 10 (десет) учесници, од кои 4 (четири) мажи и 4 (четири) жени, победници на 

регионално ниво и дополнително 2 (две) лица како стручен тим. 

(2) Доколку некој од вкупниот број на учесниците од ставот (1) на овој член неможе да 

присуствува од оправдани причини, во тој случај регионалниот одбор може да учествува 

со помалку учесници односно натпреварите ќе се одржат со моментално присутните 

натпреварувачи. 

(3) На завршните натпревари, од пристигнатите тимови ќе се реализираат и дополнителни  

ревијални натпревари во следните дисциплини:  

- тимски натпревар во влечење јаже помеѓу тимовите од регионалните одбори, 

задолжителна активност; 

- планинарење во националниот парк ,,Галичица“, алтернативна активност 

(пријавувањето е на лице место) и 

- тенис, алтернативна активност (пријавувањето е на лице место). 

 

 



 

Член 12 

Претседателот на регионалниот одбор на СОНК е должен 15 дена пред започнување на 

натпреварите на државно ниво, да достави заверен допис до Стручната служба на СОНК, 

со број на учесници на игрите и дисциплини во кои ќе се натпреваруваат. 

 

Член 13 

(1) За распоредот и регуларноста на натпреварите ќе се грижат судии односно Комисија за 

синдикални спортски игри. 

(2) За судија на натпревари на ниво на синдикална организација ќе биде назначено 

стручно и компетентно лице, избрано од страна на претседателот на синдикалната 

организација.  

(3) За судија на натпревари на ниво на регионален одбор на СОНК ќе биде назначено 

стручно и компетентно лице, избрано од страна на претседателот на регионалниот одбор. 

(4) На државно ниво, натпреварите ќе ги следи Комисија која ќе биде формирана пред 

почетокот на натпреварите. 

(5) За регуларно спроведување на натпреварите може да се определат и контролори на 

судењето, искусни и компетентни лица во секоја спортска дисциплина. 

(6) На крајот на секое натпреварување се прави судиски записник кој го потпишуваат 

судиите и контролорите. 

 

Член 14 

За секоја спортска дисциплина, за освоено 1, 2 и 3 место во поединечен и екипен пласман, 

се доделуваат златен, сребрен и бронзен медал или друг вид признанија. 

 

Член 15 

(1) За сите натпреварувачи важи задолжителен дрес код односно натпреварувачите треба  

да носат маици со обележја на СОНК, како и на покровителот или спонзорот на 

натпреварите, доколку ги има. 

(2) Опремата се обезбедува од страна на регионалниот одбор од каде доаѓа 

натпреварувачот. 

 

Член 16 

(1) Секој натпреварувач, учесник на натпреварите, е должен да потпише изјава дека во 

случај на несакани последици настанати на натпреварите, одговорноста ја сноси сам. 

(2) На денот на одржувањето на натпреварите, на сите нивоа, задолжително се обезбедува 

медицинска екипа за укажување на прва помош во случај на потреба. 

 

Член 17 

Овој Правилник важи за одржување на синдикални спортски игри на сите нивоа на 

натпреварување.  

 

Член 18 

Овој Правилник влегува во сила со денот на неговото донесување. 

 

 

        Претседател, 

                    Јаким Неделков, с.р.  

 

            

 

 



 

 ПРИЛОГ 1 
 

ПРАВИЛА И ПРОПОЗИЦИИ  

за организирање, спроведување и следење  

на спортските дисциплини 
 

 

ПИНГ-ПОНГ 
 

Натпреварот се игра индивидуално.  

За играта пинг – понг потребна е пинг – понг  маса со мрежа, рекети и топка. Натпреварот 

се игра по пат на систем на елиминација, во 2 (два) добиени сета (1 сет – 11 поени). 

Сервирањето се бира со фрлање на паричка. Сервирањето се менува во текот на играта на 

секои 2 (два) поена. 

Секој удар на топката мора да е направен односно удрен со рекетот, секоја удрена топка 

мора да ја прескокне мрежната препрека на половина табла при што претходно мора да 

удри еднаш на сопствената површина и да падне на спротивната. Забрането е топката да 

се удира со рака или со било кој дел од телото или предмет освен со рекет.  

 

ШАХ 

 
Партија шах се игра помеѓу два противника кои ги движат своите фигури на табла со 

квадратна основа која се вика „шаховска табла“.  

Играчите одбираат боја по договор или на среќа (на пр. вртење паричка). 

Играчот со фигурите со светла боја (бели) прв повлекува потег, потоа играат 

наизменично, односно играчот со црни фигури го игра следниот потег.  

За играчот се вели дека е „на потег“ кога потегот на неговиот противник е „завршен“. 

Турнирските партии се играат под временски ограничувања со помош на шаховски 

часовник. Секој играч мора да го направи својот потег во одредено време. Доколку тој тоа 

не го направи во рамките на даденото време, го губи правото на потег. 

Натпреварот се игра по пат на систем на елиминација, еден натпревар во времетраење од 

20 минути (по 10 минути за секој натпреварувач). 

Доколку на таблата има мат-ситуација, играчот кој матира победува, без разлика на 

времето. 

 

ПИКАДО 
 

Натпреварот се игра индивидуално.  

Во натпреварот, натпреварувачите фрлаат мали стрели во тркалезна цел со пречник 

(пикадо). 

Целта е поделена на делови и секој дел носи одреден број на бодови.  

Пикадото се поставува на стандардно растојание од 2,30 од линијата од каде се нишани, 

центарот се поставува на височина од 1.70 м. од подот, а клинецот за обесување се 

закачува на висина од 1.90 м. од подот. Линијата е видливо одбележена со лента во бела 

боја. 

Редоследот на натпреварувачите по екипи се врши со ждрепка. 

Фрлањата се вреднуваат со соодветни бодови. 

Натпреварот се игра по пат на систем на елиминација, 6 обиди х 3 фрлања = вкупен број 

на поени. 



 

ТРЧАЊЕ НА 50 метри 

 
Натпреварите во трчање за мажи и жени се изведуваат групно, посебно за мажи и жени. 

Натпреварувачите треба да бидат обележани со видливи броеви на грбот и на градите. 

Стартната линија се обележува со бела боја, а целта со жолта боја или лента. Натпреварот 

почнува со висок старт на команда дадена од страна на судијата и тоа: „на свои места, 

позор и свирче“. 

Трчањето започнува на знак на судијата со свиреж на свирче или со стартен пиштол. 

Натпреварот се одвива по пат на систем на елиминација,  по добиено најдобро време или 

по победник во група (максимум 4 учесници во трка).  

Доколку некој од учесниците предвреме двапати ја започне трката, се дисквалификува. 

Дисквалификација може да уследи и ако некој од натпреварувачите намерно неспортски 

им пречи во трчањето на останатите натпреварувачи. 

Победник во трчање е учесникот кој прв ќе ја скине лентата или прв ќе ја помине 

обележаната линија на целта, а оние кои ќе пристигнат како втор, трет итн. ги бележи 

лице одредено од судијата, кое стои на целта. 

Се трча на атлетска патека (земјена подлога, трева или асфалт). 

  

 

 

                  Претседател, 

                    Јаким Неделков, с.р.  

 


